
SCHREIBEN SEINER EMINENZ KARDINAL
LORENZELLI AN DEN HERAUSGEBER

'SACRA CONGRBGATIO ßom n februarii 1915
STUDIORUM

Reverendissime et clarissime Domine,

Accipe gratias pro volumine mihi oblato ephemeridis,
quam per primum iam annum moderaris. In eo te video
laudabili sane studio niti ad divulganda pontificia documenta
de S. Thomae doctrina atque ipsorum observantiam salubriter
promovere. Sed praeterea eo optime meritus es de doctrina
vere catholica, quod Aquinatis sapientiam per multos annos
in cathedra Universitatis Vratislaviensis et Vindobonensis
publice et professus et in ephemeride a te édita contra recen-
tiorum errores strenue vindicasti. Cum itaque universis pru-
dentibus cordi sit maxime, ut tum in philosophia tum in
theologia omnes, secundum monita Summi Pontificis, do-
ctrinam S. Thomae sequantur, facere non possum quin studia
tua, egregie Praelate, appro bem et ephemeridem a te editam
vehementer omnibus commendem. Vota simul facio ad Deum
0. M., ut felicem laboribus tuis, aestimatissime Domine,
eventum tribuat, et clerum erga doctrinam S. Thomae bene
affectum perficiat.

Deditissimus Tibi in Christo famulus
B. Card. Lorenzelli,
S. C. Studiorum Praefectus.

Rmo et Clarissimo Domino, Ernesto Commer,
Protonario Apostolico, Philosophiae et S.Theo-

logiae Professori Emerito, etc. etc.

Vindobonam

